
ΕΙΣ ΤΟΝ ΟΡΘΡΟΝ 

Μετὰ τὸν Ἑξάψαλμον,… 

Συναπτὴ μεγάλη καὶ ἡ Ἐκφώνησις 

Ὅτι πρέπει σοι πᾶσα δόξα… 

Ἦχος δ΄. 

Θεὸς Κύριος, καὶ ἐπέφανεν ἡμῖν, 
εὐλογημένος ὁ ἐρχόμενος ἐν 

ὀνόματι Κυρίου. 

Στίχ, α΄. Ἐξομολογεῖσθε τῷ 

Κυρίῳ ὅτι ἀγαθός, ὅτι εἰς τόν 
αἰῶνα τό ἔλεος αὐτοῡ. 

Θεὸς Κύριος, καὶ ἐπέφανεν 
ἡμῖν…  

Στίχ, β΄. Πάντα τὰ ἔθνη 

ἐκύκλωσάν με, καὶ τῷ ὀνόματι 
Κυρίου ἠμυνάμην αὐτούς. 

Θεὸς Κύριος, καὶ ἐπέφανεν 
ἡμῖν… 

Στίχ, γ΄. Παρὰ Κυρίου ἐγένετο 

αὕτη, καί ἐστι θαυμαστὴ ἐν ὀφθαλ-
μοῖς ἡμῶν. 

Θεὸς Κύριος, καὶ ἐπέφανεν 
ἡμῖν…  

ΑΠΟΛΥΤΙΚΙΑ 
Ἀπολυτίκιον  Ἦχος δ' 

Χρηστότητα ἐκδιδαχθείς, καὶ 
νήφων ἐν πᾶσιν, ἀγαθὴν συνείδησιν 
ἱεροπρεπῶς ἐνδυσάμενος, ἤντλη-
σας ἐκ τοῦ σκεύους τῆς ἐκλογῆς τὰ 

ἀπόῤῥητα, καὶ τὴν πίστιν τηρήσας, 
τὸν ἴσον δρόμον τετέλεκας, Ἱερο-
μάρτυς Διονύσιε· Πρέσβευε Χρι-

στῷ τῷ Θεῷ, σωθῆναι τὰς ψυχὰς 
ἡμῶν. 

Δόξα Πατρί…  

Ἕτερον Ἀπολυτίκιον 

Ἦχος πλ. α’ Τόν συνάναρχον Λόγον 

Τόν σοφόν Ἱεράρχην πιστοί 
τιμήσωμεν, Διονύσιον ὕμνοις αὐτόν 
γεραίροντες, ὡς πολιοῦχον Ἀθηνῶν 
καί ἀντιλήπτορα, ὡς σοφόν ὑφηγη-
τήν, καί σαφῆ ἑρμηνευτήν τῆς ἄνω 

μυσταγωγίας, καί ὡς εὐχαῖς αὐτοῦ 
πᾶσιν, ἡμῖν δωροῦντα τό μέγα 
ἔλεος. 

Καὶ νῦν…Θεοτοκίον 

Χαῖρε πύλη Κυρίου ἡ ἀδιόδευτος, 
χαῖρε τεῖχος καὶ σκέπη τῶν προ-
στρεχόντων εἰς σέ, χαῖρε ἀχείμα-
στε λιμὴν καὶ Ἀπειρόγαμε, ἡ τε-
κοῦσα ἐν σαρκὶ τὸν Ποιητὴν σου 

καὶ Θεόν, πρεσβεύουσα μὴ 
ἐλλείπῃς, ὑπὲρ τῶν ἀνυμνούντων, 
καὶ προσκυνούντων τὸν τόκον σου. 

Συναπτὴ μικρά καὶ ἡ Ἐκφώνησις 

  Ὅτι σὸν τὸ κράτος…  
  

Καθίσματα 

Μετὰ τὴν α’ Στιχολογίαν,  

Ἦχος α΄. Τὸν τάφον Σου Σωτήρ. 

Τοῦ Παύλου τῶν ἐθνῶν, δι-
δασκάλου καὶ μύστου, ἐγένου μα-

θητής, καὶ συγκῆρυξ ἐν πίστει, τὴν 
πόλιν σου κατείδωλον, οὖσαν 
πᾶσαν ἐφώτισας, καὶ ἀνείλκυσας, 
ἐκ τοῦ βυθοῦ τῆς ἀγνοίας, τοῖς δι-

δάγμασι, τοῖς σοῖς ἐνθέως 
ἀγρεύων, σοφὲ Διονύσιε. 

Δόξα Πατρί… Καὶ νῦν… Θεοτο-

κίον. 

Μητέρα σε Θεοῦ, ἐπιστάμεθα 
πάντες, Παρθένον ἀληθῶς, καὶ 

μετὰ τόκον φανεῖσαν, οἱ πόθῳ κα-
ταφεύγοντες, πρὸς τὴν σὴν ἀγαθό-
τητα· σὲ γὰρ ἔχομεν, ἁμαρτωλοὶ 

προστασίαν· σὲ κεκτήμεθα, ἐν πει-
ρασμοῖς σωτηρίαν, τὴν μόνην πα-
νάμωμον. 

Μετὰ τὴν β’ Στιχολογίαν,  

Ἦχος δ΄.  

Ἐπεφάνης σήμερον. 

Τοῦ λαμπροῦ ἐπέλαμψε Διο-
νυσίου, ἡ λαμπὰ καὶ εὔσημος, καὶ 

φωτοφόρος ἑορτή, τὰς διανοίας 
αὐγάζουσα, τῶν ἐκτελούντων 
αὐτὴν μετὰ πίστεως. 

Δόξα Πατρί… Καὶ νῦν…Θεοτοκίον. 

Ὁ παντὶ ἀχώρητος, ἐν σοὶ 
χωρεῖται, Ὃν οὐδεὶς τεθέαται, διὰ 

σοῦ ὤφθη ἐπὶ γῆς, καὶ τοῖς βροτοῖς 
προσωμίλησεν· ἀνθ’ ὧν σε πάντες, 
ἁγνὴ μακαρίζομεν. 

Μετὰ τὸν Πολυέλεον,  

Ἦχος δ΄.  

Ταχὺ προκατάλαβε. 

Σοφὲ Διονύσιε ὡς ποιμενάρ-
χης Χριστοῦ, καὶ Μάρτυς παρίστα-
σαι αὐτοῦ τῷ θρόνῳ φωτί, ἀῤῥήτῳ 

λαμπόμενος· ἔπαρον οὖν τὰς 
χεῖρας, καὶ ἡμῶν ὑπερεύχου, ἵλεων 
τὸν Δεσπότην, ἐργαζόμενος πᾶσι, 
τοῖς ὡς Θεὸν αὐτὸν ὁμολογοῦσι 

καὶ σέβουσι. 

Δόξα Πατρί… Καὶ νῦν…  
Θεοτοκίον. 

Ταχὺ δέξαι Δέσποινα τὰς 
ἱκεσίας ἡμῶν, καὶ ταύτας προσά-
γαγε τῷ σῷ Υἱῷ καὶ Θεῷ, Κυρία 
Πανάμωμε, λῦσον τὰς περιστάσεις, 

τῶν εἰς σὲ προστρεχόντων, σκέδα-
σον τὰς ἐνέδρας, καὶ τὰ θράση 
Παρθένε, τῶν νῦν ἐφοπλιζομένων, 
κατὰ τῶν δούλων σου.  

Τὸ ά Ἀντίφωνον τοῦ δ´  ἤχου. 

Ἀντίφωνον Ά. 

Ἐκ νεότητός μου πολλὰ πο-
λεμεῖ με πάθη· ἀλλ᾿ αὐτὸς ἀντιλα-
βοῦ, καὶ σῶσον Σωτήρ μου. (δίς) 

Οἱ μισοῦντες Σιών, 
αἰσχύνθητε ἀπὸ τοῦ Κυρίου· ὡς 
χόρτος γάρ, πυρὶ  ἔσεσθε ἀπεξη-
ραμένοι. (δίς) 

Δόξα. 

Ἁγίῳ Πνεύματι πᾶσα ψυχὴ 
ζωοῦται,  καὶ καθάρσει ὑψοῦται,  

λαμπρύνεται,  τῇ τριαδικῇ μονάδι  
ἱεροκρυφίως. 

Καὶ νῦν. 

Ἁγίῳ Πνεύματι, ἀναβλύζει 
τὰ τῆς χάριτος ῥεῖθρα, ἀρδεύοντα,  

ἅπασαν τὴν κτίσιν πρὸς ζωο-
γονίαν. 

Προκείμενον.  

Τίμιος ἐναντίον Κυρίου, ὁ 
θάνατος τοῦ Ὁσίου αὐτοῦ. (δίς) 

Στίχ. Οἱ ἱερεῖς σου Κύριε ἐν-

δύσονται δικαιοσύνην, καὶ οἱ 
Ὅσιοί σου ἀγαλλιάσονται. 

Τίμιος ἐναντίον Κυρίου, ὁ 
θάνατος τοῦ Ὁσίου αὐτοῦ. 

Ἡ Τάξις τοῦ Εὐαγγελίου τοῦ Ὄρθρου 

Ἦχος β΄. 

Πᾶσα πνοὴ αἰνεσάτω τὸν Κύριον. 

Πᾶσα πνοὴ αἰνεσάτω τὸν Κύριον. 

Αἰνεσάτω πνοὴ πᾶσα τὸν Κύριον. 
Εὐαγγέλιον 

Ἐκ τοῦ κατὰ  

Δόξα σοι, Κύριε, δόξα σοι. 
Καὶ εὐθὺς 

 ὁ Ν’ Ψαλμὸς χῦμα.  

Ἐλέησόν με ὁ Θεὸς κατὰ τὸ 
μέγα ἔλεός σου καὶ κατὰ τὸ 
πλῆθος των οἰκτιρμῶν σου ἐξάλει-
ψον τὸ ἀνόμημά μου. 

Ἐπὶ πλεῖον πλῦνόν με ἀπὸ 

τῆς ἀνομίας μου καὶ ἀπὸ τῆς 
ἁμαρτίας μου καθάρισόν με. 

Ὅτι τὴν ἀνομίαν μου ἐγὼ 
γινώσκω καὶ ἡ ἁμαρτία μου 

ἐνώπιόν μου ἐστὶ διὰ παντὸς. 

Σοὶ μόνῳ ἥμαρτον καὶ τὸ πο-
νηρὸν ἐνώπιόν σου ἐποίησα ὅπως 
ἂν δικαιωθῇς ἐν τοῖς λόγοις σου 
καὶ νικήσῃς ἐν τῷ κρίνεσθαί σε. 

Ἰδοὺ γὰρ ἐν ἀνομίαις συ-
νελήφθην καὶ ἐν ἁμαρτίαις 
ἐκίσσησέ με ἡ μήτηρ μου. 

Ἰδοὺ γὰρ ἀλήθειαν ἠγάπησας 
τὰ ἄδηλα καὶ τὰ κρύφια τῆς 
σοφίας σου ἐδήλωσάς μοι. 

Ῥαντιεῖς με ὑσσώπῳ καὶ κα-
θαρισθήσομαι πλυνεῖς με καὶ ὑπὲρ 
χιόνα λευκανθήσομαι. 

Ἀκουτιεῖς μοι ἀγαλλίασιν 
καὶ εὐφροσύνην ἀγαλλιάσονται 
ὀστέα τεταπεινωμένα. 

Ἀπόστρεψον τὸ πρόσωπόν 
σου ἀπὸ τῶν ἁμαρτιῶν μου καὶ 
πάσας τὰς ἀνομίας μου ἐξάλειψον. 

Καρδίαν καθαρὰν κτίσον ἐν 
ἐμοὶ ὁ Θεὸς καὶ πνεῦμα εὐθὲς 
ἐγκαίνισον ἐν τοῖς ἐγκάτοις μου. 

Μὴ ἀποῤῥίψῃς με ἀπὸ τοῦ 
προσώπου σου καὶ τὸ Πνεῦμα σου 
τὸ ἅγιον μὴ ἀντανέλῃς ἀπ’ ἐμοῦ. 

Ἀπόδος μοι τὴν ἀγαλλίασιν 
τοῦ σωτηρίου σου καὶ πνεύματι 
ἡγεμονικῷ στήριξόν με. 

Διδάξω ἀνόμους τὰς ὁδούς 
σου καὶ ἀσεβεῖς ἐπὶ σὲ ἐπι-
στρέψουσιν. 

Ῥῦσαί με ἐξ αἱμάτων ὁ Θεὸς, 
ὁ Θεὸς τῆς σωτηρίας μου, ἀγαλ-
λιάσεται ἡ γλῶσσά μου τὴν δικαι-

οσύνην σου. 

Κύριε, τὰ χείλη μου ἀνοίξεις, 
καὶ τὸ στόμα μου ἀναγγελεῖ τὴν 
αἴνεσίν σου. 

Ὅτι εἰ ἠθέλησας θυσίαν 
ἔδωκα ἂν ὁλοκαυτώματα οὐκ 

εὐδοκήσεις. 

Θυσία τῷ Θεῷ, πνεῦμα συ-
ντετριμμένον΄ καρδίαν συντετριμ-
μένην καὶ τεταπεινωμένην ὁ Θεὸς 
οὐκ ἐξουδενώσει. 

Ἀγάθυνον, Κύριε, ἐν τῇ 
εὐδοκίᾳ σου τὴν Σιὼν, καὶ οἰκοδο-
μηθήτω τὰ τείχη Ἱερουσαλήμ. 

Τότε εὐδοκήσεις θυσίαν δι-
καιοσύνης ἀναφορὰν καὶ ὁλοκαυ-
τώματα. 

 Τότε ἀνοίσουσιν ἐπὶ τὸ θυ-
σιαστήριόν σου μόσχους. 

Δόξα Πατρὶ… Ἦχος β΄ 

Ταῖς τοῦ Ἱεράρχου, πρε-
σβείαις Ἐλεῆμον, ἐξάλειψον τὰ 
πλήθη, τῶν ἐμῶν ἐγκλημάτων. 

Καὶ νῦν… 

Ταῖς τῆς Θεοτόκου, πρε-
σβείαις Ἐλεῆμον, ἐξάλειψον τὰ 
πλήθη, τῶν ἐμῶν ἐγκλημάτων. 

Στίχ. Ἐλέησόν με, ὁ Θεός, 

κατὰ τὸ μέγα ἔλεός σου, καὶ κατὰ 

τὸ πλῆθος τῶν οἰκτιρμῶν σου 
ἐξάλειψον τὸ ἀνόμημά μου. 

Ἰδιόμελον. Ἦχος πλ. β΄ 

Ἱεραρχῶν τὸ καύχημα, καὶ 
κλέος τῶν Μαρτύρων, τὸν τῆς 
Ἐκκλησίας φωστῆρα, καὶ πρέσβυν 
θερμότατον τῆς οἰκουμένης, τῶν 

Ἀθηνῶν τὸ σέμνωμα, συνελθόντες 
εὐφημοῦμέν σε, σοφὲ Διονύσιε, 
ἐπιτελοῦντες ἐν πίστει τὸ ἱερόν 
σου μνημόσυνον. 

Σῶσον ὁ Θεὸς τὸν λαὸν σου… 

Κύριε, ἐλέησον. Κύριε, ἐλέη-
σον. Κύριε, ἐλέησον.(δ΄) 

Ἐλέει καὶ οἰκτιρμοῖς… 

ΚΑΝΟΝΕΣ 

 ᾨδὴ α΄. Κανὼν τῆς Θεοτόκου.  

Ὁ Εἱρμὸς. 

Ὑγρὰν διοδεύσας ὡσεὶ ξη-
ράν, καὶ τὴν αἰγυπτίαν μοχθηρίαν 
διαφυγών, ὁ Ἰσραηλίτης ἀνεβόα, 
Τῷ Λυτρωτῇ καὶ Θεῷ ἡμῶν ἄσω-

μεν. 

Ὑγρὰν διοδεύσας ὡσεὶ ξη-
ράν, καὶ τὴν αἰγυπτίαν μοχθηρίαν 
διαφυγών, ὁ Ἰσραηλίτης ἀνεβόα, 
Τῷ Λυτρωτῇ καὶ Θεῷ ἡμῶν ἄσω-

μεν. 

Στίχ.Ὑπεραγία Θεοτόκε, σῶ-

σον ἡμᾶς. 

Πολλοῖς συνεχόμενος πειρα-
σμοῖς, πρὸς σὲ καταφεύγω, σω-
τηρίαν ἐπιζητῶν, Ὢ Μῆτερ τοῦ 

Λόγου καὶ Παρθένε, τῶν δυσχερῶν 
καὶ δεινῶν με διάσωσον. 

Στίχ.Ὑπεραγία Θεοτόκε, 

σῶσον ἡμᾶς. 

Παθῶν με ταράττουσι προ-
σβολαί, πολλῆς ἀθυμίας, ἐμπι-
πλῶσαί μου τὴν ψυχήν, εἰρήνευσον, 
Κόρη, τῇ γαλήνῃ, τῇ τοῦ Υἱοῦ καὶ 
Θεοῦ σου, Πανάμωμε. 

Στίχ.Ὑπεραγία Θεοτόκε, σῶ-

σον ἡμᾶς.   

Σωτῆρα τεκοῦσάν σε καὶ 
Θεόν, δυσωπῶ, Παρθένε, λυτρω-
θῆναί με τῶν δεινῶν, σοὶ γὰρ νῦν 

προσφεύγων ἀνατείνω, καὶ τὴν ψυ-
χὴν καὶ τὴν διάνοιαν. 

Στίχ.Ὑπεραγία Θεοτόκε, σῶ-

σον ἡμᾶς.   

Νοσοῦντα τὸ σῶμα καὶ τὴν 
ψυχήν, ἐπισκοπῆς θείας, καὶ προ-
νοίας τῆς παρὰ σοῦ, ἀξίωσον, μόνη 
Θεομῆτορ, ὡς ἀγαθὴ ἀγαθοῦ τε λο-

χεύτρια. 
καί του Ἁγίου  

ᾨδὴ α'  Ἦχος πλ. δ'. Ὑγρὰν διοδεύσας 

Στίχ. Ἅγιε τοῦ Θεοῦ πρέ-

σβευε ὑπὲρ ἡμῶν. 

Τῷ Παύλῳ τῷ θείῳ μαθη-
τευθείς, τῷ τῶν οὐρανίων, Διονύσιε 
θεατῇ, οὐράνιος μύστης παραυ-

τίκα, καὶ θεηγόρος ἐχρημάτισας. 

Στίχ. Ἅγιε τοῦ Θεοῦ πρέ-

σβευε ὑπὲρ ἡμῶν. 

Ὁ χάριτι θείᾳ καταυγασθείς, 
καταύγασον Μάκαρ, τῶν ὑμνού-

ντων σε τὰς ψυχάς, τὰς σὰς συνιέ-
ναι θεοπνεύστους, διδασκαλίας 
Διονύσιε. 

Δόξα Πατρί… 

Νοὸς καθαρότητι καὶ ψυχῆς, 
τῶν ἐπουρανίων διακόσμων τὰς 

ἀστραπάς, μαθεῖν ἠξιώθης καὶ τὰς 
τούτων, χοροστασίας ἰδεῖν Διονύ-
σιε. 

 Καὶ νῦν… Θεοτοκίον. 

Νυμφὼν φωτοφόρος τῆς 
ὑπὲρ νοῦν, σαρκώσεως ὤφθης, τοῦ 
τῶν ὅλων Δημιουργοῦ, ἐκ σοῦ τὴν 
σάρκα Θεομῆτορ, τὴν ἡμετέραν 
ἠμφιάσατο. 

Ὠδὴ γ΄ . 

 Κανὼν τῆς Θεοτόκου. 

ᾨδή γ΄. Ἦχος πλ. δ΄ 

Ὁ Εἱρμὸς. 

Οὐρανίας ἁψῖδος, ὀροφουργὲ 
Κύριε, καὶ τῆς Ἐκκλησίας δο-
μῆτορ, σὺ με στερέωσον, ἐν τῇ 

ἀγάπῃ τῇ σῇ, τῶν ἐφετῶν ἡ 

ἀκρότης, τῶν πιστῶν τὸ στήριγμα, 
μόνε φιλάνθρωπε. 

Οὐρανίας ἁψῖδος, ὀροφουργὲ 
Κύριε, καὶ τῆς Ἐκκλησίας δο-

μῆτορ, σὺ με στερέωσον, ἐν τῇ 
ἀγάπῃ τῇ σῇ, τῶν ἐφετῶν ἡ 
ἀκρότης, τῶν πιστῶν τὸ στήριγμα, 
μόνε φιλάνθρωπε. 

Στίχ.Ὑπεραγία Θεοτόκε, σῶ-

σον ἡμᾶς. 

Προστασίαν καὶ σκέπην, 
ζωῆς ἐμῆς τίθημι, Σέ, Θεογεννῆτορ, 
Παρθένε, σὺ με κυβέρνησον, πρὸς 

τὸν λιμένα σου, τῶν ἀγαθῶν ἡ 
αἰτία, τῶν πιστῶν τὸ στήριγμα, 
μόνη πανύμνητε.   

Στίχ.Ὑπεραγία Θεοτόκε, σῶ-

σον ἡμᾶς. 

Ἱκετεύω, Παρθένε, τὸν ψυ-
χικὸν τάραχον, καὶ τῆς ἀθυμίας τὴν 
ζάλην, διασκεδάσαι μου, σὺ γάρ, 
Θεόνυμφε, τὸν ἀρχηγὸν τῆς 

γαλήνης, τὸν Χριστὸν ἐκύησας, 
μόνη πανάχραντε. 

Στίχ.Ὑπεραγία Θεοτόκε, σῶ-

σον ἡμᾶς. 

Εὐεργέτην τεκοῦσα, τὸν τῶν 
καλῶν αἴτιον, τῆς εὐεργεσίας τὸν 

πλοῦτον, πᾶσιν ἀνάβλυσον, πάντα 
γὰρ δύνασαι, ὡς δυνατὸν ἐν Ἰσχύϊ, 
τὸν Χριστὸν κυήσασα, Θεομακάρι-
στε. 

Στίχ.Ὑπεραγία Θεοτόκε, σῶ 

σον ἡμᾶς. 

Χαλεπαῖς ἀῤῥωστίαις, καὶ 
νοσεροῖς πάθεσιν, ἐξεταζομένῳ, 
Παρθένε, σὺ μοι βοήθησον, τῶν 

Ἰαμάτων γάρ, ἀνελλιπῆ σε 
γινώσκω, θησαυρόν, Πανάμωμε, 
τὸν ἀδαπάνητον. 

ᾨδὴ γ'. Τοῦ Ἁγίου  

Ἦχος πλ. δ΄ Οὐρανίας ἁψῖδος. 

Στίχ. Ἅγιε τοῦ Θεοῦ πρέ-

σβευε ὑπὲρ ἡμῶν. 

Οὐρανίων ἁψίδων, ὑπεραρ-
θεὶς Ὅσιε, τῶν ὑπερκοσμίων τὰς 
τάξεις καὶ τὰ στρατεύματα, καὶ 

τὰς λαμπρότητας, ὑψηγορίαις τῶν 
λόγων, καὶ πανσόφοις φράσεσι, 
πᾶσιν ἐτράνωσας. 

Στίχ. Ἅγιε τοῦ Θεοῦ πρέ-

σβευε ὑπὲρ ἡμῶν. 

Ὑψηλῆς θεωρίας, ἐμφορη-
θεὶς Ἔνδοξε, τὴν τῶν ὀνομάτων 
τῶν θείων, πᾶσαν ἀνάπτυξιν, ἐθε-
ολόγησας, Τριαδικὸς θεολόγος, γε-

γονὼς τῇ χάριτι, θεομακάριστε. 

Δόξα Πατρί… 

Νεκρωθεὶς τοῖς παροῦσι, τῷ 
πρὸς Θεὸν ἔρωτι, καὶ φιλοσοφία 
συντόνως ἐγγυμνασάμενος, τῶν 
ὑπὲρ ἔννοιαν, ζωοποιῶν χαρισμά-
των, θεοφόρον ὄργανον, Πάτερ γε-

γένησαι. 

Καὶ νῦν… Θεοτοκίον. 

Γεωργίᾳ Παρθένε, τοῦ πα-
ντουργοῦ Πνεύματος, σῶμα τῷ Δε-
σπότῃ τῶν ὅλων ἐκαρποφόρησας, 

ἐν  ᾧ  κατέκρινε, τὴν ἁμαρτίαν 
τοῦ κόσμου, καὶ ζωὴν ἐπήγασε, τὴν 
αἰωνίζουσαν. 

Συναπτὴ μικρὰ μεθ' ἣν Ἐκφώνησις    

Ὅτι σὺ εἶ ὁ Θεὸς ἡμῶν...      
Κάθισμα   

Ἦχος πλ. δ'. Τὴν Σοφίαν καὶ Λόγον. 

Ὡς τοῦ σκεύους ὑπάρχων 
τῆς ἐκλογῆς, ἀπεικόνισμα θεῖον ὡς 
ἀληθῶς, τὰ θεῖα μυστήρια, ἐκδιδά-
σκεις τῷ Πνεύματι· Καὶ φωτισθεὶς 

τῇ χάριτι, τῆς θείας ἐλλάμψεως, 

τὰς τῶν Ἀγγέλων τάξεις, τρανῶς 
διεσάφησας· ὅθεν καὶ τῷ κόσμῳ, 
νοητῶς καταλείψας, τὰ θεῖά σου 

δόγματα, κατεφώτισας ἅπαντα, 
Ἱερομύστα Διονύσιε· Πρέσβευε 
Χριστῷ τῷ Θεῷ, τῶν πταισμάτων 
ἄφεσιν δωρήσασθαι, τοῖς ἑορτά-

ζουσι πόθῳ, τὴν ἁγίαν μνήμην σου. 

Δόξα Πατρί…Καὶ νῦν…Θεοτοκίον 

Τοῦ Ἠλίου νεφέλη τοῦ νοη-
τοῦ, θείου φέγγους λυχνία χρυσο-
φαής, ἄσπιλε ἀμόλυντε, παναμώ-

μητε Δέσποινα, τὴν σκοτεινὴν ψυ-
χήν μου, τυφλώττουσαν πάθεσι, 
τῆς ἀπαθείας αἴγλῃ, καταύγασον 
δέομαι, καὶ μεμολυσμένην, τὴν 

καρδίαν μου πλῦνον, ῥοαῖς κατα-
νύξεως, μετανοίας τε δάκρυσι, καὶ 
τοῦ ῥύπου με κάθαρον, πρεσβεύ-
ουσα Χριστῷ τῷ Θεῷ, τῶν πται-

σμάτων δοῦναί μοι τὴν ἄφεσιν, τῷ 
εὐσεβῶς προσκυνοῦντι, τὸν πανά-
γιον τόκον σου. 

Συναπτὴ μικρὰ μεθ' ἣν Ἐκφώνησις  

Σὺ γὰρ εἶ ὁ βασιλεύς...     

Κοντάκιον   Ἦχος πλ. δ'. Τῇ ὑπερμάχῳ 

Τὰς οὐρανίους διαβὰς πύλας 
ἐν πνεύματι, μαθητευθεὶς τῷ ὑπὲρ 
τρεῖς οὐρανοὺς φθάσαντι, Ἀπο-

στόλῳ Διονύσιε τῶν ἀῤῥήτων, 
ἐπλουτίσθης πᾶσαν γνῶσιν καὶ κα-
τηύγασας, τοὺς ἐν σκότει ἀγνω-
σίας πρὶν καθεύδοντας· διὸ κράζο-

μεν· Χαίροις Πάτερ παγκόσμιε. 
Ὁ Οἶκος 

Ἄγγελος ἐξ ἀνθρώπων ἀρε-
ταῖς χρηματίσας, ὁ μέγας Διονύ-
σιος πᾶσαν, ὡς ὑπόπτερος, ἐμυήθη 
τὸν νοῦν τὴν οὐράνιον γνῶσιν· διὸ 
ᾄσμασιν , ὡς Ἄγγελον τιμήσωμεν, 

βοῶντες πρὸς αὐτὸν τοιαῦτα· 
Χαῖρε, ὁ γνοὺς Χριστὸν διὰ 

Παύλου· χαῖρε, πολλοὺς πρὸς Χρι-

στὸν ἐπιστρέψας. 
Χαῖρε, πολυθέου σκηνῆς ὀλε-

τήριον· χαῖρε, θεογνώστου βουλῆς 
σκοπευτήριον. 

Χαῖρε, βίβλος θεοχάρακτος, 
μυστηρίων θησαυρέ· χαῖρε πίναξ 
θεομόρφωτε, καὶ διόπτρα οὐρα-
νοῦ. 

Χαῖρε, ὅτι τὸ Πάθος τοῦ Κυ-
ρίου κατεῖδες· χαῖρε, ὅτι προθύμως 
δι' αὐτὸν σφαγιάζῃ. 

Χαῖρε, πηγὴ βλυστάνουσα 

ἄφεσιν· χαῖρε, ῥανὶς κοιλαίνουσα 
ἄνοιαν. 

Χαῖρε, ὁδὸς ἀπλανὴς σωτη-
ρίας· χαῖρε, φραγμὸς ἀσεβῶν πα-

ροδίας. 
Χαίροις, Πάτερ παγκόσμιε. 

Σ υ ν α ξ ά ρ ι ο ν 

Τῇ Γ’ τοῦ μηνός Ὀκτωβρίου, 
Μνήμη τοῦ Ἁγίου Ἱερομάρτυρος 
Διονυσίου τοῦ Ἀρεοπαγίτου,  Ἐπι-

σκόπου Ἀθηνῶν. 
Στίχοι 

Τέμνῃ κεφαλήν· καὶ τὸ λοιπὸν ὡς 
μέγα! 

Ἄρας γὰρ αὐτήν, Διονύσιε τρέ-
χεις. 

Τμηθεὶς Διονύσιε τρίτῃ κεφαλὴν 
θέες αἴρων. 

Τῇ αὐτῇ ἡμέρᾳ, Μνήμη τῶν 
Ἁγίων Μαρτύρων Ῥουστικοῦ καὶ 
Ἐλευθερίου, μαθητῶν τοῦ Ἁγίου 

Διονυσίου.   Στίχοι 

Ἐλευθέριον καὶ Ῥουστικὸν τὸ 
ξίφος, 

Ἐλευθέρους τίθησι καὶ τῶν 
γηΐνων. 

Τῇ αὐτῇ ἡμέρᾳ, Μνήμη τῆς 
Ἁγίας Μάρτυρος Δαμάριδος τῆς 
Ἀθηναίας. 

Στίχοι 

Ἄγνωστον Θεόν, τὸν Χριστὸν 
διὰ Παύλου, 

Δάμαρις γνοῦσα, πιστῶς 
αὐτῷ προσῆλθε. 

Τῇ αὐτῇ ἡμέρᾳ, Μνήμη τοῦ 
Ἁγίου Μάρτυρος Θεοκτίστου. 

Στίχοι 

Κτίστῃ σέβας δοὺς Θεόκτιστος, οὐ 

κτίσει, 
Χαίρων κεφαλῆς τὴν ἀφαίρεσιν 

φέρει. 

Τῇ αὐτῇ ἡμέρᾳ, Μνήμη τοῦ 
Ἁγίου Ἱερομάρτυρος Διονυσίου, 

ἐπισκόπου Ἀλεξανδρείας καὶ τῶν 
σὺν αὐτῷ ὀκτὼ Μαρτύρων· Φαύ-
στου, Γάϊου, Πέτρου, Παύλου, 
Εὐσεβίου, Χαιρήμωνος καὶ ἑτέρων 

δύο. 
Στίχοι 

Διονύσιος σὺν συνάθλων ὀκτάδι, 
Ζόφου μεταστάς, φωτὸς οἰκεῖ χω-

ρίον. 

Τῇ αὐτῇ ἡμέρᾳ, Μνήμη τοῦ 
Ἁγιου Μάρτυρος Θεαγένους. 

Στίχοι 

Ὡς ἦλθεν ἐν χρῷ τῆς πυρᾶς 
Θεαγένης, 

Εἰσῆλθεν αὐτὴν οὐ ταραχθεὶς 
τῇ θέᾳ. 

Τῇ αὐτῇ ἡμέρᾳ, Μνήμη τοῦ 
Ἁγίου Μάρτυρος Θεοτέκνου. 

Στίχοι 

«Ἅπαξ ἐλεύσθην» καὶ Θεότε-
κνος λέγει, 

Ὡς Παῦλος εἶπε, πρὸς Κοριν-

θίους γράφων. 

Τῇ αὐτῇ ἡμέρᾳ, Μνήμη τοῦ 
Ἁγίου Μάρτυρος, Ἀδαύκτου. 

Στίχοι 

Ξίφει θανών, Ἄδαυκτε Μάρτυς 
Κυρίου, 

Σὺν Μάρτυσι ζῇς, καὶ Θεὸν ζῶντα 

βλέπεις. 

Τῇ αὐτῇ ἡμέρᾳ, Μνήμη τοῦ 
Ὁσίου Πατρὸς ἡμῶν Ἰωάννου τοῦ 
Χοζεβίτου, Ἐπισκόπου Καισα-
ρείας. 

Ταῖς αὐτῶν ἁγίαις πρε-
σβείαις, ὁ Θεός, ἐλέησον ἡμᾶς. 
Ἀμήν. 

 

 
ΚΑΤΑΒΑΣΙΑΙ 

Ἦχος δ΄.  

 ᾠδὴ α’ 

Ἀνοίξω τὸ στόμα μου καὶ 
πληρωθήσεται Πνεύματος, καὶ 

λόγον ἐρεύξομαι, τῇ Βασιλίδι Μη-
τρί, καὶ ὀφθήσομαι, φαιδρῶς πανη-
γυρίζων, καὶ ᾄσω γηθόμενος, 
ταύτης τὰ θαύματα. 

ᾠδὴ γ’ 

Τοὺς σοὺς ὑμνολόγους Θε-
οτόκε, ὡς ζῶσα καὶ ἄφθορος πηγή, 
θίασον συγκροτήσαντας πνευμα-
τικὸν στερέωσον, καὶ ἐν τῇ θείᾳ 
δόξῃ σου στεφάνων δόξης ἀξίω-

σον. 
ᾠδὴ δ’ 

Τὴν ἀνεξιχνίαστον θείαν 
βουλήν, τῆς ἐκ τῆς Παρθένου σαρ-
κώσεως, σοῦ τοῦ Ὑψίστου, ὁ 
Προφήτης, Ἀββακούμ, κατανοῶν 

ἐκραύγαζε. Δόξα τῇ δυνάμει σου 
Κύριε. 

ᾠδὴ ε’  

Ἐξέστη τὰ σύμπαντα, ἐπὶ τῇ 
θείᾳ δόξῃ σου, σὺ γὰρ ἀπειρόγαμε 
Παρθένε, ἔσχες ἐν μήτρᾳ τὸν ἐπὶ 
πάντων Θεόν, καὶ τέτοκας ἄχρονον 

Υἱόν, πᾶσι τοῖς ὑμνοῦσί σε, σω-
τηρίαν βραβεύοντα. 

ᾠδὴ Ϛ’ 

Τὴν θείαν ταύτην καὶ πάντι-
μον, τελοῦντες ἑορτὴν οἱ θεόφρο-
νες, τῆς Θεομήτορος, δεῦτε τὰς 
χεῖρας κροτήσωμεν, τὸν ἐξ αὐτῆς 

τεχθέντα Θεὸν δοξάζοντες. 
ᾠδὴ ζ’ 

Οὐκ ἐλάτρευσαν, τῇ κτίσει οἱ 
θεόφρονες, παρὰ τὸν κτίσαντα, 
ἀλλὰ πυρὸς ἀπειλήν, ἀνδρείως πα-
τήσαντες, χαίροντες ἔψαλλον, 

Ὑπερύμνητε, ὁ τῶν Πατέρων 
Κύριος, καὶ Θεὸς εὐλογητὸς εἶ. 

ᾠδὴ η’ 

Στίχ. Αἰνοῦμεν, εὐλογοῦμεν, 

καί προσκυνοῦμεν τὸν Κύριον. 

Παῖδας εὐαγεῖς ἐν τῇ 

καμίνῳ, ὁ τόκος τῆς Θεοτόκου 
διεσώσατο, τότε μὲν τυπούμενος, 
νῦν δὲ ἐνεργούμενος, τὴν 
οἰκουμένην ἅπασαν, ἀγείρει 

ψάλλουσαν. Τὸν Κύριον ὑμνεῖτε τὰ 
ἔργα, καὶ ὑπερυψοῦτε, εἰς πάντας 
τοὺς αἰῶνας. 

Τὴν Θεοτόκον καὶ μητέρα 
τοῦ φωτὸς… 

ΤΙΜΙΩΤΕΡΑ (Ἦχος δ’) 

Στίχ. Μεγαλύνει ἡ ψυχή μου 

τὸν Κύριον, καὶ ἠγαλλίασε τὸ 
πνεῦμά μου ἐπὶ τῷ Θεῷ τῷ σωτῆρί 
μου. 

Τὴν Τιμιωτέραν τῶν Χερου-
βείμ, καὶ ἐνδοξοτέραν ἀσυγκρίτως 
τῶν Σεραφείμ, τὴν ἀδιαφθόρως 

Θεὸν Λόγον τεκοῦσαν, τὴν ὄντως 
Θεοτόκον, σὲ μεγαλύνομεν. 

Στίχ. Ὅτι ἐπέβλεψεν ἐπὶ τὴν 

ταπείνωσιν τῆς δούλης αὐτοῦ· ἰδοὺ 
γὰρ ἀπὸ τοῦ νῦν μακαριοῦσί με 
πᾶσαι αἱ γενεαί. 

Τὴν Τιμιωτέραν… 

Στίχ. Ὅτι ἐποίησέ μοι μεγα-

λεῖα ὁ Δυνατός, καὶ ἅγιον τὸ ὄνομα 

αὐτοῦ, καὶ τὸ ἔλεος αὐτοῦ εἰς γε-
νεὰν καὶ γενεὰν τοῖς φοβουμένοις 
αὐτόν. 

Τὴν Τιμιωτέραν… 

Στίχ. Ἐποίησε κράτος ἐν 

βραχίονι αὐτοῦ, διεσκόρπισεν ὑπε-
ρηφάνους διανοίᾳ καρδίας αὐτῶν. 

Τὴν Τιμιωτέραν… 

Στίχ. Καθεῖλε δυνάστας ἀπὸ 

θρόνων καὶ ὕψωσε ταπεινούς, 

πεινῶντας ἐνέπλησεν ἀγαθῶν καὶ 
πλουτοῦντας ἐξαπέστειλεν κενούς. 

Τὴν Τιμιωτέραν… 

Στίχ. Ἀντελάβετο ᾽Ισραὴλ 

παιδὸς αὐτοῦ, μνησθῆναι ἐλέους, 

καθὼς ἐλάλησε πρὸς τοὺς πατέρας 
ἡμῶν, τῷ Ἀβραὰμ καὶ τῷ σπέρματι 
αὐτοῦ ἕως αἰῶνος. 

Τὴν Τιμιωτέραν… 
Καταβασία.  ᾠδὴ θ’. 

Ἅπας γηγενής, σκιρτάτῳ τῷ 
πνεύματι, λαμπαδουχούμενος, πα-

νηγυριζέτω δέ, ἀΰλων Νόων, φύσις 
γεραίρουσα, τὰ ἱερὰ θαυμάσια, τῆς 
Θεομήτορος, καὶ βοάτω. Χαίροις 
παμμακάριστε, Θεοτόκε ἁγνή, ἀει-

πάρθενε. 
Συναπτὴ μικρά καὶ ἡ Ἐκφώνησις 

Ὅτι σὲ αἰνοῦσι πᾶσαι αἱ δυ-
νάμεις… 

Ἐξαποστειλάριον 

Ἦχος β΄ . Τοῖς Μαθηταῖς  

Τῷ Παύλῳ Διονύσιε, τῷ 
κλεινῷ κορυφαίῳ,  μαθητευθεὶς 
πανόλβιε, ὑπ' αὐτοῦ ἐμυήθης, τῶν 
ἀποκρύφων τὴν γνῶσιν· ὅθεν σε 
καὶ λαμπτῆρα, τῇ Ἐκκλησίᾳ τίθη-

σιν, Ἀθηνῶν προχειρίσας, τῆς εὐσε-
βοῦς, Ἱεράρχην πόλεως, ἣν 
φυλάττοις, ὀρθοδοξοῦσαν 
πάνσοφε, σαῖς εὐχαὶς θεοκῆρυξ. 

Θεοτοκίον 

Ἐν τῇ σεπτῇ  κοιμήσει σου, 
Παναγία Παρθένε, παρῆν ὁ 
Διονύσιος, σὺν τῷ Ἱεροθέῳ,  καὶ 
Τιμοθέῳ τῷ θείῳ, ἅμα τοῖς Ἀπο-
στόλοις, ἕκαστος ὕμνον ᾄδοντες, 

πρόσφορον τῇ σῇ μνήμῃ· μεθ' ὧν 
καὶ νῦν, πᾶσα γλῶσσα βρότειος 
ἀνυμνεῖ σε, τὴν τοῦ Θεοῦ λο-
χεύτριαν, καὶ τοῦ κόσμου προ-

στάτιν. 
ΑΙΝΟΙ .  Ἦχος πλ. δ΄. 

Πᾶσα πνοὴ αἰνεσάτω τὸν Κύ-
ριον. Αἰνεῖτε τὸν Κύριον ἐκ τῶν 
οὐρανῶν· αἰνεῖτε αὐτὸν ἐν τοῖς 
ὑψίστοις. Σοὶ πρέπει ὕμνος τῷ 

Θεῷ.  

Αἰνεῖτε αὐτόν, πάντες οἱ Ἄγγε-
λοι αὐτοῦ· αἰνεῖτε αὐτόν, πᾶσαι αἱ 
δυνάμεις αὐτοῦ. Σοὶ πρέπει ὕμνος 
τῷ Θεῷ.  

Εἰς τοὺς Αἴνους, 

Στιχηρὰ τοῦ Ἑσπερινοῦ  

τοῦ Ἁγίου Ἱερομάρτυρος. 

Ἦχος α'. 

Πανεύφημοι Μάρτυρες. 

Στίχ. Αἰνεῖτε αὐτὸν ἐπὶ ταῖς 

δυναστείαις αὐτοῦ, αἰνεῖτε αὐτὸν 
κατὰ τὸ πλῆθος τῆς μεγαλωσύνης 

αὐτοῦ.  

Ἀγκίστρῳ τῆς χάριτος σοφῶς, 
ὁ Παῦλος ὁ ἔνθεος, δημηγορήσας 
ἐζώγρησεν, Ἱεροφάντορα, καὶ τῶν 
ἀπορρήτων, θεωρὸν εἰργάσατο, σὲ 

σκεῦος ἐκλογῆς θεασάμενος, μεθ’ 
οὗ δυσώπησον, θεορρῆμον 
Διονύσιε, τοῦ σωθῆναι, τοὺς πόθῳ 
ὑμνοῦντας σε. 

Στίχ. Αἰνεῖτε αὐτὸν ἐν ἤχῳ, 

σάλπιγγος, αἰνεῖτε αὐτὸν ἐν ψαλ-
τηρίῳ καὶ κιθάρᾳ.  

Ἀγκίστρῳ τῆς χάριτος σοφῶς, 
ὁ Παῦλος ὁ ἔνθεος, δημηγορήσας 

ἐζώγρησεν, Ἱεροφάντορα, καὶ τῶν 
ἀπορρήτων, θεωρὸν εἰργάσατο, σὲ 
σκεῦος ἐκλογῆς θεασάμενος, μεθ’ 
οὗ δυσώπησον, θεορρῆμον 

Διονύσιε, τοῦ σωθῆναι, τοὺς πόθῳ 
ὑμνοῦντας σε. 

Στίχ. Αἰνεῖτε αὐτὸν ἐν τυ-

μπάνῳ καὶ χορῷ, αἰνεῖτε αὐτὸν ἐν 

χορδαῖς καὶ ὀργάνῳ.  

Ἀγγέλοις ὁμότιμον τὸν νοῦν, 
Πάτερ Διονύσιε, δι’ ἀρετῆς ἐργα-
σάμενος, τὴν ὑπερκόσμιον, τῆς ἱε-
ραρχίας, εὐταξίαν πάνσοφε, ἐν 

βίβλοις ἱεροῖς ἀνιστόρησας, καθ’ ἣν 
ἐρρύθμισας, Ἐκκλησίας τὰ συ-
στήματα, οὐρανίων, τὰς τάξεις μι-
μούμενος. 

Στίχ. Αἰνεῖτε αὐτὸν ἐν κυμ-

βάλοις εὐήχοις, αἰνεῖτε αὐτὸν ἐν 
κυμβάλοις ἀλαλαγμοῦ. Πᾶσα πνοὴ 
αἰνεσάτω τὸν Κύριον.  

Ἐμφιλοσοφώτατα Θεῷ μάκαρ 
Διονύσιε, ὡς δυνατὸν ὁμοιούμενος, 

τῶν ὀνομάτων σύ, μυστικῶς τῶν 
θείων, εὐσεβῶς ἐξήπλωσας, τὴν ἔν-
θεον θεόφρον ἀνάπτυξιν, ἑνώσει 
κρείττονι, μυηθεὶς τὰ ὑπὲρ ἔννοιαν, 

καὶ μυήσας, τοῦ κόσμου τὰ 
πέρατα. 

Δόξα Πατρὶ... Ἦχος πλ. δ’ υ 

Ἐν Ἱερεῦσι καὶ Μάρτυσι δια-
πρέψας, παμμακάριστε Διονύσιε, 
καί τῷ Χριστῷ ἐν ἑκατέροις εὐα-
ρεστήσας, τῆς ἐν οὐρανοῖς ἀκηρά-
του δόξης καί λαμπρότητος μετεί-

ληφας· κάτω δέ καί ἡ τοῦ Χριστοῦ 
Ἐκκλησία, τοῖς ἐγκοσμίοις γεγαί-
ρει τήν μνήμην σου· ἀλλ’ ὡς ἔχων 
παρρησίαν πρός Χριστόν τόν Θεόν, 

αὐτόν ἱκέτευε, τήν σοῖς γενεθλίοις 
ἐγκαυχωμένην πόλιν, διασώζεσθαι 
ἀλώβητον.  

Καὶ νῦν...  
Ἦχος πλ. δ'  

Δέσποινα πρόσδεξαι, τάς δεή-
σεις τῶν δούλων σου, καὶ λύτρω-
σαι ἡμᾶς, ἀπὸ πάσης ἀνάγκης καὶ 

θλίψεως.  
Δοξολογία Μεγάλη  

Ἦχος πλ. δ' 

Δόξα σοι τῷ δείξαντι τὸ 
φῶς. Δόξα ἐν ὑψίστοις Θεῷ, καὶ 
ἐπὶ γῆς εἰρήνη, ἐν ἀνθρώποις εὐδο-
κία. 

Ὑμνοῦμέν σε, εὐλογοῦμέν σε, 
προσκυνοῦμέν σε, δοξολογοῦμέν 
σε, εὐχαριστοῦμέν σοι, διὰ τὴν 
μεγάλην σου δόξαν. 

Κύριε βασιλεῦ, ἐπουράνιε Θεέ, 
Πάτερ παντοκράτορ, Κύριε Υἱὲ μο-

νογενές, Ἰησοῦ Χριστέ, καὶ Ἅγιον 
Πνεῦμα. 

Κύριε ὁ Θεός, ὁ ἀμνὸς τοῦ 
Θεοῦ, ὁ Υἱὸς τοῦ Πατρός, ὁ αἴρων 
τὴν ἁμαρτίαν τοῦ κόσμου, ἐλέησον 

ἡμᾶς, ὁ αἴρων τὰς ἁμαρτίας τοῦ 
κόσμου. 

Πρόσδεξαι τὴν δέησιν ἡμῶν, ὁ 
καθήμενος ἐν δεξιᾷ τοῦ Πατρός, 
καὶ ἐλέησον ἡμᾶς. 

Ὅτι σὺ εἶ μόνος Ἅγιος, σὺ εἶ 
μόνος Κύριος, Ἰησοῦς Χριστός, εἰς 

δόξαν Θεοῦ Πατρός. Ἀμήν. 

Καθ’ ἑκάστην ἡμέραν 
εὐλογήσω σε, καὶ αἰνέσω τὸ ὄνομά 
σου εἰς τὸν αἰῶνα, καὶ εἰς τὸν 
αἰῶνα τοῦ αἰῶνος. 

Καταξίωσον, Κύριε, ἐν τῇ 
ἡμέρᾳ ταύτῃ, ἀναμαρτήτους φυλα-
χθῆναι ἡμᾶς. 

Εὐλογητὸς εἶ, Κύριε, ὁ Θεὸς 
τῶν Πατέρων ἡμῶν, καὶ αἰνετὸν 
καὶ δεδοξασμένον τὸ ὄνομά σου 

εἰς τοὺς αἰῶνας. Ἀμήν. 

Γένοιτο, Κύριε, τὸ ἔλεός σου 
ἐφ’ ἡμᾶς, καθάπερ ἠλπίσαμεν ἐπὶ 
σέ. 

Εὐλογητὸς εἶ, Κύριε, δίδαξόν 
με τὰ δικαιώματά σου. 

Εὐλογητὸς εἶ, Κύριε, δίδαξόν 
με τὰ δικαιώματά σου. 

Εὐλογητὸς εἶ, Κύριε, δίδαξόν 
με τὰ δικαιώματά σου. 

Κύριε, καταφυγὴ ἐγενήθης 
ἡμῖν, ἐν γενεᾷ καὶ γενεᾷ. Ἐγὼ 
εἶπα΄ Κύριε, ἐλέησόν με, ἴασαι τὴν 

ψυχήν μου, ὅτι ἥμαρτόν σοι. 

Κύριε, πρὸς σὲ κατέφυγον, 
δίδαξόν με τοῦ ποιεῖν τὸ θέλημά 
σου, ὅτι σὺ εἶ ὁ Θεός μου. 

Ὅτι παρὰ σοὶ πηγὴ ζωῆς, ἐν τῷ 
φωτί σου ὀψόμεθα φῶς. 

Παράτεινον τὸ ἔλεός σου τοῖς 
γινώσκουσί σε. 

 Ἅγιος ὁ Θεός, Ἅγιος Ἰσχυρός, 
Ἅγιος Ἀθάνατος, ἐλέησον ἡμᾶς. 

Ἅγιος ὁ Θεός, Ἅγιος Ἰσχυρός, 
Ἅγιος Ἀθάνατος, ἐλέησον ἡμᾶς. 

Ἅγιος ὁ Θεός, Ἅγιος Ἰσχυρός, 
Ἅγιος Ἀθάνατος, ἐλέησον ἡμᾶς. 

Δόξα Πατρὶ καὶ Υἱῷ καὶ ἁγίῳ 
Πνεύματι. 

Καὶ νῦν καὶ ἀεὶ καὶ εἰς τοὺς 
αἰῶνας τῶν αἰώνων. Ἀμήν. 

Ἅγιος Ἀθάνατος, ἐλέησον 
ἡμᾶς. 

Ἅγιος ὁ Θεός,  

Ἅγιος Ἰσχυρός,  

Ἅγιος Ἀθάνατος, ἐλέησον 
ἡμᾶς. 

Ἀπολυτίκιον  Ἦχος δ' 

Χρηστότητα ἐκδιδαχθείς, καὶ 
νήφων ἐν πᾶσιν, ἀγαθὴν συνείδησιν 

ἱεροπρεπῶς ἐνδυσάμενος, ἤντλη-
σας ἐκ τοῦ σκεύους τῆς ἐκλογῆς τὰ 
ἀπόῤῥητα, καὶ τὴν πίστιν τηρήσας, 
τὸν ἴσον δρόμον τετέλεκας, Ἱερο-

μάρτυς Διονύσιε· Πρέσβευε Χρι-
στῷ τῷ Θεῷ, σωθῆναι τὰς ψυχὰς 
ἡμῶν. 

 

 

ΕΙΣ ΤΗΝ ΘΕΙΑΝ ΛΕΙΤΟΥΡΓΙΑΝ 

ΑΝΤΙΦΩΝΑ ( τῆς ἑορτῆς) 

Ἀντίφωνον Α΄ 

Ἦχος β´. 

Στίχ.Εὐλόγει ἡ ψυχή μου, τὸν 
Κύριον, καὶ πάντα τὰ ἐντός μου τὸ 
ὄνομα τὸ ἅγιον αὐτοῦ. 

Ταῖς πρεσβείαις τῆς Θε-
οτόκου, Σῶτερ σῶσον ἡμᾶς. 

Στίχ.Εὐλόγει, ἡ ψυχή μου, 
τὸν Κύριον, καὶ μὴ ἐπιλανθάνου 

πάσας τὰς ἀνταποδόσεις αὐτοῦ. 

Ταῖς πρεσβείαις τῆς Θε-
οτόκου… 

Στίχ. Κύριος ἐν τῷ οὐρανῷ 

ἡτοίμασε τὸν θρόνον αὐτοῦ, καὶ ἡ 
βασιλεία αὐτοῦ πάντων δεσπόζει. 

Ταῖς πρεσβείαις τῆς Θε-
οτόκου… 

Στίχ. Εὐλογεῖτε τὸν Κύριον, 
πάντα τὰ ἔργα αὐτοῦ, ἐν παντὶ 
τόπῳ τῆς δεσποτείας αὐτοῦ. 

Ταῖς πρεσβείαις τῆς Θε-
οτόκου… 

Δόξα Πατρί…Καὶ νῦν. 

Ταῖς πρεσβείαις τῆς Θε-
οτόκου… 

Ἀντίφωνον Β΄. Ἦχος β´. 

Στίχ. Αἴνει, ἡ ψυχή μου τὸν 

Κύριον, αἰνέσω Κύριον ἐν τῇ ζωῇ 
μου ψαλῶ τῷ Θεῷ μου ἕως 
ὑπάρχω. 

Σῶσον ἡμᾶς, Υἱὲ Θεοῦ, ὁ ἐν 
Ἁγίοις θαυμαστός, ψάλλοντάς σοι 
Ἀλληλούϊα. 

Στίχ.  Μακάριος, οὗ ὁ Θεὸς 

Ἰακὼβ βοηθὸς αὐτοῦ, ἡ ἐλπὶς 

αὐτοῦ ἐπὶ Κύριον τὸν Θεὸν αὐτοῦ. 

Σῶσον ἡμᾶς, Υἱὲ Θεοῦ, ὁ ἐν 
Ἁγίοις θαυμαστός, ψάλλοντάς σοι 
Ἀλληλούϊα. 

Στίχ. Τὸν ποιήσαντα τὸν 

οὐρανὸν καὶ τὴν γῆν, τὴν θάλασσαν 
καὶ πάντα τὰ ἐν αὐτοῖς· 

Σῶσον ἡμᾶς, Υἱὲ Θεοῦ, ὁ ἐν 
Ἁγίοις θαυμαστός, ψάλλοντάς σοι 
Ἀλληλούϊα. 

Στίχ.. Βασιλεύσει Κύριος εἰς 

τὸν αἰῶνα, ὁ Θεός σου, Σιών, εἰς 
γενεὰν καὶ γενεάν. 

Σῶσον, ἡμᾶς, Υἱὲ Θεοῦ, ὁ ἐν 
Ἁγίοις θαυμαστός, ψάλλοντάς σοι 

Ἀλληλούϊα. 

Δόξα Πατρὶ… Καὶ νῦν… 

Ὁ μονογενὴς Υἱὸς καὶ Λόγος 
τοῦ Θεοῦ, ἀθάνατος ὑπάρχων, καὶ 
καταδεξάμενος, διὰ τὴν ἡμετέραν 
σωτηρίαν, σαρκωθῆναι ἐκ τῆς 

ἁγίας Θεοτόκου καὶ ἀειπαρθένου 
Μαρίας, ἀτρέπτως ἐνανθρωπήσας, 
σταυρω-θείς τε, Χριστὲ ὁ Θεός, 
θανάτῳ θάνατον πατήσας, Εἷς ὢν 

τῆς ἁγίας Τριάδος, συνδοξαζόμε-
νος τῷ Πατρὶ καὶ τῷ ἁγίῳ 
Πνεύματι, σῶσον ἡμᾶς. 

Ἀντίφωνον Γ' 

Στ.: Τίμιος ἐναντίον Κυρίου, ὁ 

θάνατος τοῦ Ὁσίου Αὐτοῦ. 
Ἀπολυτίκιον  Ἦχος δ' 

Χρηστότητα ἐκδιδαχθείς, καὶ 
νήφων ἐν πᾶσιν, ἀγαθὴν συνείδησιν 
ἱεροπρεπῶς ἐνδυσάμενος, ἤντλη-
σας ἐκ τοῦ σκεύους τῆς ἐκλογῆς τὰ 
ἀπόῤῥητα, καὶ τὴν πίστιν τηρήσας, 

τὸν ἴσον δρόμον τετέλεκας, Ἱερο-
μάρτυς Διονύσιε· Πρέσβευε Χρι-
στῷ τῷ Θεῷ, σωθῆναι τὰς ψυχὰς 
ἡμῶν. 

Εἰσοδικὸν 

Δεῦτε προσκυνήσωμεν καὶ 
προσπέσωμεν Χριστῷ, σῶσον ἡμᾶς 
Υἱὲ Θεοῦ ὁ ἐν Ἁγίοις θαυμαστός,, ( 
ὁ β΄ χορὸς) ψάλλοντάς σοι, Ἀλλη-

λούϊα. 
Ἀπολυτίκιον  Ἦχος δ' 

Χρηστότητα ἐκδιδαχθείς, καὶ 
νήφων ἐν πᾶσιν, ἀγαθὴν συνείδησιν 
ἱεροπρεπῶς ἐνδυσάμενος, ἤντλη-
σας ἐκ τοῦ σκεύους τῆς ἐκλογῆς τὰ 
ἀπόῤῥητα, καὶ τὴν πίστιν τηρήσας, 

τὸν ἴσον δρόμον τετέλεκας, Ἱερο-
μάρτυς Διονύσιε· Πρέσβευε Χρι-
στῷ τῷ Θεῷ, σωθῆναι τὰς ψυχὰς 
ἡμῶν. 

Ἕτερον Ἀπολυτίκιον 

Ἦχος πλ. α’ Τόν συνάναρχον Λόγον 

Τόν σοφόν Ἱεράρχην πιστοί 
τιμήσωμεν, Διονύσιον ὕμνοις αὐτόν 
γεραίροντες, ὡς πολιοῦχον Ἀθηνῶν 
καί ἀντιλήπτορα, ὡς σοφόν ὑφηγη-
τήν, καί σαφῆ ἑρμηνευτήν τῆς ἄνω 

μυσταγωγίας, καί ὡς εὐχαῖς αὐτοῦ 
πᾶσιν, ἡμῖν δωροῦντα τό μέγα 
ἔλεος. 

Ἀπολυτίκιον τοῦ Ναοῦ 

 
Κοντάκιον  Ἦχος β’ 

Προστασία τῶν Χριστιανῶν 
ἀκαταίσχυντε, μεσιτεία πρὸς τὸν 

Ποιητὴν ἀμετάθετε, μὴ παρίδῃς 
ἁμαρτωλῶν δεήσεων φωνάς, ἀλλὰ 
πρόφθασον, ὡς ἀγαθή, εἰς τὴν 
βοήθειαν ἡμῶν, τῶν πιστῶς κραυ-

γαζόντων σοι· Τάχυνον εἰς πρε-
σβείαν, καὶ σπεῦσον εἰς ἱκεσίαν, ἡ 
προστατεύουσα ἀεί, Θεοτόκε, τῶν 
τιμώντων σε.  

 

Τρισάγιον Ἀποστόλου 

Ἅγιος ὁ Θεός, ἅγιος ἰσχυρός, 
ἅγιος ἀθάνατος, ἐλέησον ἡμᾶς. ( γ΄ 

) 

Δόξα Πατρὶ καὶ Υἱῷ καὶ 
Ἁγίῳ Πνεύματι.  

Καὶ νῦν καὶ ἀεὶ καὶ εἰς τοὺς 
αἰῶνας τῶν αἰώνων. Ἀμὴν.  

Ἅγιος ἀθάνατος, ἐλέησον 
ἡμᾶς.  

Δύναμις. 

Ἅγιος ὁ Θεός, ἅγιος ἰσχυρός, 
ἅγιος ἀθάνατος, ἐλέησον ἡμᾶς.  

ΑΠΟΣΤΟΛΙΚΟΝ ΑΝΑΓΝΩΣΜΑ 

ΤΟΥ ΑΓΙΟΥ   

Προκείμενον. Ἦχος βαρύς. 

Καυχήσονται ὅσιοι ἐν δόξῃ 

Στίχ. Ἄσατε τῷ Κυρίῳ ᾆσμα 

καινόν. 

Πράξεων τῶν Ἀποστόλων τὸ 
Ἀνάγνωσμα  (ιζ’ 16-34) 

 Ἀδελφοί, Ἐν  ταῖς ἡμέραις 
ἐκείναις, ἐν ταῖς Ἀθήναις ἐκδε-
χομένου αὐτοὺς τοῦ Παύλου, πα-

ρωξύνετο τὸ πνεῦμα αὐτοῦ ἐν 
αὐτῷ θεωροῦντι κατείδωλον οὖσαν 
τὴν πόλιν. Διελέγετο μὲν οὖν ἐν τῇ 
συναγωγῇ τοῖς ᾿Ιουδαίοις καὶ τοῖς 

σεβομένοις καὶ ἐν τῇ ἀγορᾷ κατὰ 
πᾶσαν ἡμέραν πρὸς τοὺς παρα-
τυγχάνοντας. Τινὲς δὲ τῶν ᾿Επι-
κουρείων καὶ τῶν Στοϊκῶν φιλο-

σόφων συνέβαλλον αὐτῷ, καί τινες 
ἔλεγον· Τί ἂν θέλοι ὁ σπερμολόγος 
οὗτος λέγειν; Οἱ δέ· Ξένων δαι-
μονίων δοκεῖ καταγγελεὺς εἶναι· 

ὅτι τὸν ᾿Ιησοῦν καὶ τὴν ἀνάστασιν 
εὐηγγελίζετο αὐτοῖς. Ἐπιλαβόμε-
νοί τε αὐτοῦ ἐπὶ τὸν Ἄρειον πάγον 

ἤγαγον λέγοντες· Δυνάμεθα 
γνῶναι τίς ἡ καινὴ αὕτη ἡ ὑπὸ σοῦ 
λαλουμένη διδαχή; Ξενίζοντα γάρ 
τινα εἰσφέρεις εἰς τὰς ἀκοὰς ἡμῶν· 

βουλόμεθα οὖν γνῶναι τί ἂν θέλοι 
ταῦτα εἶναι. Ἀθηναῖοι δὲ πάντες 
καὶ οἱ ἐπιδημοῦντες ξένοι εἰς 
οὐδὲν ἕτερον εὐκαίρουν ἢ λέγειν τι 

καὶ ἀκούειν καινότερον. Σταθεὶς 
δὲ ὁ Παῦλος ἐν μέσῳ τοῦ Ἀρείου 
πάγου ἔφη· Ἄνδρες Ἀθηναῖοι, 
κατὰ πάντα ὡς δεισιδαιμονε-

στέρους ὑμᾶς θεωρῶ. Διερχόμενος 
γὰρ καὶ ἀναθεωρῶν τὰ σεβάσματα 

ὑμῶν εὗρον καὶ βωμὸν ἐν ᾧ 
ἐπεγέγραπτο, ἀγνώστῳ Θεῷ. Ὅν 
οὖν ἀγνοοῦντες εὐσεβεῖτε, τοῦτον 

ἐγὼ καταγγέλλω ὑμῖν. Ὁ Θεὸς ὁ 
ποιήσας τὸν κόσμον καὶ πάντα τὰ 
ἐν αὐτῷ, οὗτος οὐρανοῦ καὶ γῆς 
Κύριος ὑπάρχων οὐκ ἐν χειρο-

ποιήτοις ναοῖς κατοικεῖ, οὐδὲ ὑπὸ 
χειρῶν ἀνθρώπων θεραπεύεται 
προσδεόμενός τινος, αὐτὸς διδοὺς 
πᾶσι ζωὴν καὶ πνοὴν κατὰ πάντα· 

ἐποίησέ τε ἐξ ἑνὸς αἵματος πᾶν 
ἔθνος ἀνθρώπων κατοικεῖν ἐπὶ πᾶν 
τὸ πρόσωπον τῆς γῆς, ὁρίσας προ-
στεταγμένους καιροὺς καὶ τὰς 

ὁροθεσίας τῆς κατοικίας αὐτῶν, 
ζητεῖν τὸν Κύριον, εἰ ἄρα γε ψη-
λαφήσειαν αὐτὸν καὶ εὕροιεν, καί 
γε οὐ μακρὰν ἀπὸ ἑνὸς ἑκάστου 

ἡμῶν ὑπάρχοντα. Ἐν αὐτῷ γὰρ 
ζῶμεν καὶ κινούμεθα καὶ ἐσμέν, ὡς 
καί τινες τῶν καθ᾿ ὑμᾶς ποιητῶν 
εἰρήκασι· Τοῦ γὰρ καὶ γένος 

ἐσμέν. Γένος οὖν ὑπάρχοντες τοῦ 
Θεοῦ οὐκ ὀφείλομεν νομίζειν 
χρυσῷ ἢ ἀργύρῳ ἢ λίθῳ, 
χαράγματι τέχνης καὶ ἐνθυμήσεως 

ἀνθρώπου, τὸ θεῖον εἶναι ὅμοιον. 
Τοὺς μὲν οὖν χρόνους τῆς ἀγνοίας 
ὑπεριδὼν ὁ Θεὸς τὰ νῦν παραγ-
γέλλει τοῖς ἀνθρώποις πᾶσι πα-

νταχοῦ μετανοεῖν, διότι ἔστησεν 
ἡμέραν ἐν ᾗ μέλλει κρίνειν τὴν 
οἰκουμένην ἐν δικαιοσύνῃ, ἐν ἀνδρὶ 
ᾧ ὥρισε, πίστιν παρασχὼν πᾶσιν 

ἀναστήσας αὐτὸν ἐκ νεκρῶν. 
Ἀκούσαντες δὲ ἀνάστασιν νεκρῶν 
οἱ μὲν ἐχλεύαζον, οἱ δὲ εἶπον· 
Ἀκουσόμεθά σου πάλιν περὶ 

τούτου. Καὶ οὕτως ὁ Παῦλος 
ἐξῆλθεν ἐκ μέσου αὐτῶν. Τινὲς δὲ 

ἄνδρες κολληθέντες αὐτῷ ἐπίστευ-
σαν, ἐν οἷς καὶ Διονύσιος ὁ Ἀρεο-
παγίτης καὶ γυνὴ ὀνόματι Δάμαρις 

καὶ ἕτεροι σὺν αὐτοῖς.   

Ἀλληλούϊα. (γ΄) Ἦχος α΄. 

Οἱ ἱερεῖς σου Κύριε, ἐνδύσο-
νται δικαιοσύνην, καὶ οἱ ὅσιοί σου 
ἀγαλλιάσονται.  

Στίχ. Ὅτι ἐξελέξατο Κύριος τὴν 

Σιών. 

 
 Καὶ καθεξῆς ἡ Θεία Λειτουργία τοῦ 

Ἱεροῦ Χρυσοστόμου 

 

 

Εἰς τό᾽Εξαιρέτως 

Ἄξιόν ἐστιν ὡς ἀληθῶς, μα-
καρίζειν σὲ τὴν Θεοτόκον, τὴν ἀει-
μακάριστον καὶ παναμώμητον καὶ 
μητέρα τοῦ Θεοῦ ἡμῶν. Τὴν τιμιω-
τέραν τῶν Χερουβεὶμ καὶ ἐνδο-

ξοτέραν ἀσυγκρίτως τῶν Σερα-
φείμ, τὴν ἀδιαφθόρως Θεὸν Λόγον 
τεκοῦσαν, τὴν ὄντως Θεοτόκον, σὲ 
μεγαλύνομεν. 

 

 

Κοινωνικὸν  

Εἰς μνημόσυνον αἰώνιον 
ἔσται δίκαιος. Ἀλληλούϊα.    

 
ἦχος β’  

Εἴδομεν τὸ φῶς τὸ ἀληθινόν, 
ἐλάβομεν Πνεῦμα ἐπουράνιον, 
εὕρομεν πίστιν ἀληθῆ, ἀδιαίρετον 
Τριάδα προσκυνοῦντες, αὕτη γὰρ 

ἡμᾶς ἔσωσεν.  
 

Ἀμὴν ἀμὴν ἀμὴν, εἰς ἄφεσιν 
ἀμαρτιῶν καὶ εἰς ζωὴν τὴν αἰώνιον. 

Πληρωθήτω τὸ στόμα ἡμῶν 
αἰνέσεώς Κύριε, ὅπως ὑμνήσωμεν 
τὴν δόξαν σου, ὅτι ἠξίωσας ἡμᾶς 
τῶν ἁγίων σου μετασχεῖν μυστη-

ρίων· τήρησον ἡμᾶς ἐν τῷ σῷ 
ἁγιασμῷ, ὅλην τὴν ἡμέραν μελετᾶν 
τὴν δικαιοσύνην σου. Ἀλληλούϊα, 
ἀλληλούϊα, ἀλληλούϊα. 

 
ἦχος β΄ 

Εἴη τὸ ὄνομα Κυρίου εὐλογη-
μένον ἀπό τοῦ νῦν καὶ ἕως τοῦ 
αἰῶνος. (τρὶς) 

Ἀπόλυσις 

 

Ἡ Μεταφορὰ Κειμένων   

Καλλιτεχνικὴ ἐπιμέλεια 

ἔγινε ἀπὸ τὸν Βασίλειο Κιαμηλίδη 

Ἱεροψάλτη 

 στὸν Ι.Ν. Ἁγίου Γεωργίου  

Κουλούρας Βέροιας. 


